
OLIY TA’LIM MUASSALARI BOSHQARUVIGA 
TA’SIR ETUVCHI OMILLARNING 
EKONOMETRIK TAHLILI 
Karimov Muzaffar Abdumalik o‘g‘li
Andijon davlat universiteti dotsenti, i.f.f.d (PhD). 
E-mail: karimov8993@umail.uz
ORCID:  0009-0002-3669-2718

Annotatsiya: Oliy ta’lim muassalari boshqaruviga ta’sir etuvchi omillarni ekonometrik tahlil qilish va prognozlash amaliyoti 
amalga oshirilgan. Shuningdek, Andijon davlat universiteti, Farg‘ona davlat universiteti va Toshkent to‘qimachilik va yengil 
sanoat institutida 2015-2024-yillarda ilmiy-tadqiqot faoliyatini tijoratlashtirish natijalarini ifodalovchi omil ko‘rsatkichlari 
tahlillari yoritilgan.

Kalit soʻzlar: omillar, oliy ta’lim muassasalari, innovatsiyalar, ekonometrik tahlil, prognog, innovatsion salohiyat, 
korrelyatsion tahlil, endogen omil, bog‘lanish zichli.

Abstract: The practice of econometric analysis and forecasting of factors affecting the management of higher education 
institutions was carried out. Also, the analysis of factor indicators representing the results of commercialization of scientific 
and research activities at Andijan State University, Fergana State University and Tashkent Institute of Textile and Light 
Industry in 2015-2024 was covered.

Key words: factors, higher education institutions, innovations, econometric analysis, forecast, innovative potential, 
correlation analysis, endogenous factor, connection density.

Аннотация: Проведена практика эконометрического анализа и прогнозирования факторов, влияющих на 
управление высшими учебными заведениями. Также рассмотрены факторные показатели, отражающие результаты 
коммерциализации научно-исследовательской деятельности Андижанского государственного университета, 
Ферганского государственного университета и Ташкентского института текстильной и легкой промышленности в 
2015–2024 годах.

Ключевые слова: факторы, высшие учебные заведения, инновации, эконометрический анализ, прогноз, 
инновационный потенциал, корреляционный анализ, эндогенный фактор, плотность связи.

K I R I S H
Mamlakatimiz oliy ta’lim tizimida amalga oshirilayotgan tarkibiy islohotlar oliy ta’lim muassasalarining 

faoliyatini zamonaviy jamiyat talablariga mos holda tashkil etish hamda ularning ijtimoiy taraqqiyotdagi rolini 
kuchaytirishga yo‘naltirilgan. 2017-yildan boshlab ta’lim sohasida boshlangan islohotlar, ayniqsa 2019-yildan 
e’tiboran oliy ta’lim tizimidagi tub tarkibiy o‘zgarishlar, sohani xalqaro standartlar asosida rivojlantirish va 
rivojlangan davlatlar tajribasiga moslashtirishni ko‘zda tutmoqda. Shu jihatdan, davlat, nodavlat va xorijiy oliy 
ta’lim muassasalarini “Universitet 3.0” konsepsiyasi doirasida rivojlantirish bo‘yicha amalga oshirilayotgan ishlar, 
bir tomondan, mazkur muassasalarni bozor iqtisodiyoti sharoitida barqaror faoliyat yurituvchi subyektlarga 
aylantirsa, ikkinchi tomondan, innovatsion rivojlanish uchun zarur poydevorni shakllantirishda ularning 
ahamiyatini oshirmoqda.

Oliy ta’lim muassasalari o‘z faoliyatini, ayniqsa asosiy va qo‘shimcha yo‘nalishlarda, ilmiy-tadqiqot 
natijalariga tayanib tashkil etishi orqali o‘z-o‘zini moliyalashtirishga xizmat qiluvchi daromad manbalarini 

shakllantirish imkoniyatiga ega bo‘ladi. Ilmiy-tadqiqot faoliyatining rivoji bir tomondan, bozor talablari asosida 
yangilanayotgan bilimlarni talabalar ongiga singdirishga xizmat qilsa, boshqa tomondan, tadqiqot natijalarini 
tijoratlashtirish orqali universitetlar uchun qo‘shimcha moliyaviy imkoniyatlar yaratadi.

M A V Z U G A  O I D  A D A B I Y O T L A R  S H A R H I
Oliy ta’lim tizimida innovatsion boshqaruviga ta’sir etuvchi omillarning nazariy va amaliy masalalari 

ko‘plab xorijiy va mahalliy olimlar tomonidan tadqiq etilgan. Innovatsion boshqaruvda ilmiy tadqiqot ishlarining 
zarurati va oliy ta’lim tizimining innovatsion boshqaruviga oid masalalar xorijiy olimlardan S.V.Rubtsov, Kristen 
Rogers, Jesse Nieminen, Mekhala Roy, A.A.Poluxin, A.A.Kulman, O‘zbekistonlik olimlardan T.Z.Teshabaev, 
O.S.Qahhorov, N.SH.Boltaboev, N.Q.Yo’ldoshev, SH.A.Mirsaidova, Y.D.Goldman, S.G’ulomov, G’.Qosimov, 
D.Xolmirzaeva, S.Saidaxmedov, X.X.Rejapov va va boshqalar tadqiq etganlar. 

Oliy ta’lim muassasalari faoliyatiga ta’sir etuvchi omillar ko‘plab ijtimoiy-iqtisodiy, demografik, tashkiliy 
va siyosiy omillarni o‘z ichiga oladi. Bular jumlasiga talabalar soni, byudjet va byudjetdan tashqari moliyaviy 
manbalar hajmi, professor-o‘qituvchilar salohiyati, innovatsion infratuzilmaning rivojlanish darajasi va davlat 
tomonidan ajratilayotgan sarmoyalar kiradi. Shu sababli, mazkur omillarni aniqlash, ularning dinamikasini 
o‘rganish va natijalarga asoslangan prognozlar ishlab chiqish orqali oliy ta’lim tizimidagi boshqaruv qarorlarini 
ilmiy asoslash imkoniyati yuzaga keladi.

Zamonaviy iqtisodiy tahlil vositalari, xususan ekonometrik modellashtirish metodlari, mazkur murakkab 
tizimdagi o‘zaro bog‘liqliklarni aniqlash va ularning ta’sir kuchini o‘lchash imkonini beradi. Ayniqsa, vaqt qatori 
tahlillari orqali boshqaruv omillarining istiqboldagi harakat yo‘nalishlarini aniqlash, resurslarni optimal taqsimlash 
hamda boshqaruv samaradorligini oshirish bo‘yicha strategik choralarni ishlab chiqish mumkin.

T A D Q I Q O T  M E T O D O L O G I YA S I 
Maqolada muallif tomonidan qiyosiy tahlil qilish,  ilmiy abstraktsiya,  taqqoslash kabi empirik-uslubiy 

yondashuvlardan foydalanilgan

T A H L I L  V A  N A T I J A L A R
Tadqiqot jarayonida tanlab olingan oliy ta’lim muassasalarida ilmiy-tadqiqot faoliyatini tijoratlashtirishdan 

olingan mablag‘lar hajmi o‘zgarishini endogen omil sifatida olgan holda uning o‘zgarishiga ta’sir etuvchi 
omillarni tanlab olgan holda ko‘p omilli tahlil amalga oshirildi. Oliy ta’lim muassasasida ilmiy-tadqiqot faoliyatini 
tijoratlashtirishdan olingan mablag‘lar hajmini funksiyaning yuqori cho‘qqisi, ya’ni natijaviy omil sifatida belgilab 
olindi. Unga ta’sir etuvchi omillar oliy ta’lim muassasalarida faoliyat ko‘rsatuvchi, yuqori malakali mutaxassislar 
– yetakchi ekspertlar ishtirokida o‘tkazilgan ekspert tahlili asosida belgilandi. Unga ko‘ra tanlangan quyidagi 
ko‘rsatkichlar asosiy omil sifatida tanlandi (1-jadval):

X1 – OTM professor-o‘qituvchilarining ilmiy salohiyati;
X2 – OTM da ilmiy-tadqiqot faoliyatini moliyalashtirishga yo‘naltirilgan mablag‘lar;
X3 – OTM da amalga oshirilgan ilmiy loyihalar (startap va spin offlar bilan) soni;
X4 – OTMdagi innovatsion infratuzilma darajasi;
Tanlab olingan ta’sir etuvchi omillar sifatida esa ushbu ko‘rsatkichlarning shakllanishida yuqori ta’sirga 

ega bo‘lgan omillar tanlab olinib, ularning natijaviy omil bilan bog‘lanish darajasi bir qancha test va mezonlar 
(umumiy va xususiy korrelyatsiya koeffitsiyentlari, Grenjer sabab testi, kengaytirilgan Dikki-Fuller testi va Fillips-
Perron testi) asosida tekshirib ko‘rildi.

Jadvalda keltirilgan natijaviy va ta’sir etuvchi omillarning 2015-2024-yillar vaqt oralig‘idagi ko‘rsatkichlari 
ilmiy-tadqiqot faoliyatini tijoratlashtirish jarayoni tahlil etilayotgan obyektlar – Andijon davlat universiteti, Farg‘ona 
davlat universiteti hamda Toshkent to‘qimachilik va yengil sanoat institutidan olingan ma’lumotlar asosida 
shakllantirildi. Ajratib olingan ma’lumotlar asosidagi ko‘p omilli modelga kiritilgan omil ko‘rsatkichlarining o‘zaro 
bog‘liqlik testlari, shu bilan birga tuzilgan modellarning sifati hamda prognoz ko‘rsatkichlari jadvaldagi ketma-
ketlikda aniqlandi.

Andijon davlat universitetida ilmiy-tadqiqot faoliyatini tijoratlashtirishdan tushumlar va unga ta’sir etuvchi 
omillarning o‘zaro juft korrelyatsion bog‘lanish darajasini korrelyatsion tahlil asosida o‘rganib chiqildi.

1-jadval. Andijon davlat universiteti, Farg‘ona davlat universiteti va Toshkent to‘qimachilik va yengil sanoat institutida 
2015-2024-yillarda ilmiy-tadqiqot faoliyatini tijoratlashtirish natijalarini ifodalovchi omil ko‘rsatkichlari1

2015 98,89 105,264 113,8 45,2 21,0 45,4 4265,89 5528,3 4912,7 4 7 5 3 3 3

2016 229,78 340,132 289,7 48,1 24,0 48,7 4535,7 2571,4 5349,1 6 9 7 3,4 3,5 3,8

2017 459,62 585,445 465,7 49,0 26,3 49,5 4725,87 4162,3 5589,2 7 8 9 4,7 5 5,4

2018 589,32 604,335 659,7 51,0 29,1 51,2 4982,6 4707,2 6259,7 8 9 12 5,3 5,8 5,9

2019 759,23 825,564 958,4 52,3 25,1 52,3 5382,13 6603,5 7129,8 10 11 13 5,7 6,2 6,3

2020 642,52 550,442 897,8 55,0 26,6 55,4 6258,97 6830,1 7598,7 11 12 12 4,8 5 5,3

2021 1398,8 1244,442 1359,7 58,0 28,7 58,6 9856,74 17680,8 8239,9 14 13 16 6,7 7,9 7,5

2022 2265,6 2776,124 2698,7 58,4 36,9 58,1 1532,45 19130,6 8753,9 25 49 27 7,9 9,5 9,4

2023 3764,7 4345,268 4412,7 60,0 45,0 60,2 1925,74 21018,3 9086,7 39 60 49 8,6 9,7 9,5

2024 5946,2 6546,189 6967,1 60,5 52,4 60,5 2135,84 23102,6 9887,9 44 75 61 9,5 9,8 9,7

Korrelyatsion tahlil natijasi endogen omil bilan ta’sir etuvchi omillar o‘rtasidagi bog‘lanish zichligi zaruriy 
shartni qanoatlantirmoqda, ya’ni ryx1=0.8036, ryx2=-0,5233, ryx3=0,9769 va ryx4=0,9092 ga teng. Uchta omil 
bo‘yicha bog‘lanishda juft korrelyatsiya koeffitsiyenti zich bog‘lanishni ko‘rsatmoqda, X2 omil bo‘yicha esa 
o‘rtacha bog‘lanishni ko‘rsatmoqda bu esa natijaviy omilga nisbatan ta’sir etuvchi omillar to‘g‘ri tanlanganligini 
ko‘rsatadi.

Endogen omil va unga ta’sir etuvchi ekzogen omil ko‘rsatkichlarining mohiyati ko‘riladigan bo‘lsa, ta’sir 
etuvchi omillar sifatida moliyaviy resurslar bilan bir qatorda ilmiy-tadqiqot faoliyati natijalarini shakllantiruvchi 
faoliyatning asosiy sifat jihatlarini ifodalovchi omil ko‘rsatkichlari asosida ishlab chiqarish funksiyasi ko‘rinishidagi 
modelga yaqin ko‘rinishdagi bog‘lanishga ega bo‘ladi.

2-jadval. Andijon davlat universitetida ilmiy-tadqiqot faoliyatini tijoratlashtirishdan tushumlar hajmi va unga ta’sir 
etuvchi omillarning korrelyatsion bog‘lanishi2

  Y X1 X2 X3 X4

Y 1

X1 0,803696 1

X2 -0,52334 -0,191133721 1

X3 0,976921 0,851013286 -0,574013397 1

X4 0,909265 0,936043539 -0,401496108 0,931941174 1

1	 Andijon davlat universiteti, Farg‘ona davlat universiteti hamda Toshkent to‘qimachilik va yengil sanoat institutlarining 2015-2024-yil 
hisobotlari hamda O‘zbekiston Respublikasi Prezidenti huzuridagi statistika agentligi ma’lumotlari asosida muallif tomonidan ishlab 
chiqilgan. 

2	 Muallif tomonidan Microsoft Excel dasturi asosida ishlab chiqildi.

Ajratib olingan asosiy endogen va ekzogen omillarning bog‘lanishi asosida oliy ta’lim muassasalarida ilmiy-
tadqiqot faoliyatini tijoratlashtirishdan olingan mablag‘lar hajmining o‘zgarish trendlarini aniqlash maqsadida 
yuqoridagi vaqtli qator ko‘rinishidagi ma’lumotlar EViews10 dasturidan foydalangan holda tahlil qilindi.

Yuqoridagi jadvalda ajratib olingan Andijon davlat universiteti bo‘yicha natijaviy va ta’sir etuvchi omil 
ko‘rsatkichlari o‘lchov birligining bir xil emasligi, ya’ni omil ko‘rsatkichlarining bir jinsli emasligi sababli asosiy trend 
modelini chiziqli logarifmik bog‘lanish ko‘rinishida aniqlab olamiz. Buning uchun, avvalo, omil ko‘rsatkichlarining 
barchasini natural logarifmik ko‘rsatkichlarga keltirib olamiz (3-jadval).

Eviews10 dasturiy paketidan foydalangan holda amalga oshirilgan regression tahlil jarayonida aniqlangan 
parametrlar hamda modelning ahamiyati dastur tomonidan hisoblangan asosiy baholash ko‘rsatkichlari orqali 
hisoblangan.

Tuzilgan ekonometrik modelda avtokorrelyatsiya yoki multikolleniarlik mavjudligini aniqlash imkonini 
beruvchi Darbin-Uotson (DW) mezoni 2.142839 ga teng bo‘lib, optimal chegara 2,0 atrofida ekanligi hisobga 
olinsa, modelda avtokorrelyatsiya darajasi mavjud emasligini ko‘rish mumkin.

3-jadval. Andijon davlat universitetida ilmiy-tadqiqot faoliyatini tijoratlashtirishdan tushumlar hajmi va uning 
o‘zgarishiga ta’sir etuvchi omil ko‘rsatkichlarining logarifmik qiymati3

Yillar LnY LnX1 LnX2 LnX3 LnX4

2015 4,59 3,81 8,36 1,39 1,10

2016 5,44 3,87 8,42 1,79 1,22

2017 6,13 3,89 8,46 1,95 1,55

2018 6,38 3,93 8,51 2,08 1,67

2019 6,63 3,96 8,59 2,30 1,74

2020 6,47 4,01 8,74 2,40 1,57

2021 7,24 4,06 9,20 2,64 1,90

2022 7,73 4,07 7,33 3,22 2,07

2023 8,23 4,09 7,56 3,66 2,15

2024 8,69 4,10 7,67 3,78 2,25

EViews10 dasturiy paketidan foydalangan holda Andijon davlat universitetida ilmiy-tadqiqot faoliyatini 
tijoratlashtirishdan tushumlar hajmining ±2 statistik xatolik chegaralarida o‘zgarishi trendi shakllantirildi hamda 
ushbu trendning ahamiyatini ifodalovchi ko‘rsatkichlar baholandi (1-rasm).

4

2015 2016 2017 2018 2019 2020 2021 2022 2023 2024

SER01F ± 2 S.E.

Forecast: SER01F
Actual: SER01
Forecast sample: 2015 2024
Included observations: 10
Root Mean Squared Error 0.086822
Mean Absolute Error      0.073549
Mean Abs. Percent Error 1.225294
Theil Inequality Coefficient 0.006331
     Bias Proportion         0.000000
     Variance Proportion  0.001335
     Covariance Proportion  0.998665
Theil U2 Coefficient         0.135389
Symmetric MAPE             1.221619

1-rasm. Andijon davlat universitetida ilmiy-tadqiqot faoliyatini tijoratlashtirishdan tushumlar hajmining 
2015-2024-yillardagi o‘zgarishida tijoratlashtirishdan tushumlar hajmining ±2 statistik xatolik chegaralarida 
o‘zgarishi4

3	  Muallif hisob-kitoblari asosida ishlab chiqilgan.
4	  Eviews 10 dasturi asosida muallif tomonidan ishlab chiqilgan.

1-rasmda keltirilgan ko‘rsatkichlar tuzilgan modelning ahamiyati hamda adekvatligini aks ettiradi. Jumladan, 
Teil notenglik koeffitsiyenti 0,006331 ga, Teil U2 koeffitsiyenti 0,135389 ga, Bias nisbati 0 ga, variatsiya nisbati 
0,001335 ga, kovariatsiya nisbati 0,998665 ga hamda simmetrik MAPE 1,221619 ga teng ekanligi tuzilgan 
modelning zaruriy oraliqlarda joylashganligini ko‘rsatadi. Xususan, simmetrik MAPE uchun chegara 10 gacha 
ekanligi hisobga olinsa, taxminiylik xatoligi darajasi belgilangan chegaradan kichikligini ko‘rish mumkin, ya’ni 
MAPE: 1,221619<10.

Yuqoridagilar bilan birga Andijon davlat universitetida ilmiy-tadqiqot faoliyatini tijoratlashtirishdan tushumlar 
hajmining omillar ta’sirida o‘zgarish modelini baholashda qoldiq, haqiqiy va tuzilgan model qiymatlari ifodalandi  
(2-rasm).

2-rasm. Andijon davlat universitetida ilmiy-tadqiqot faoliyatini tijoratlashtirishdan tushumlar hajmining qoldiq, 
haqiqiy va tuzilgan model qiymatlari grafigi5

2-rasmda berilgan grafikda qoldiq model asosida hisoblangan va haqiqiy qiymatlarning qoldiq ko‘rsatkichlari 
o‘rtasidagi tebranish darajasi yuqori bo‘lsa-da, haqiqiy ko‘rsatkichlar va tuzilgan model asosida hisoblangan 
ko‘rsatkichlar grafigi o‘rtasidagi farq darajasi sezilarsiz ekanligini ko‘rish mumkin.

X U L O S A  V A  T A K L I F L A R 
Ko‘p omilli ekonometrik modeldan foydalangan holda tahlil uchun olingan OTM larda ilmiy-tadqiqot faoliyatini 

tijoratlashtirishdan tushumlar hajmining iqtisodiy omillari ta’sirida qisqa muddatda, ya’ni 2025-2029-yillarda 
o‘zgarish qiymatlarini 11-jadval asosida 7-8-9-rasmlardagi ko‘rinishda ifodalandi.

Ko‘p omilli model asosida Andijon davlat universitetida esa OTM professor-o‘qituvchilarining ilmiy salohiyati 
omilini optimallashtirish tavsiya etiladi. Shunigdek, OTM dagi innovatsion infratuzilma darajasi omilining 
qiymatlarini to‘yinish nuqtasigacha oshirib borish tavsiya etiladi.

